
Leiar

SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
07/00087



GODKJENNING AV MØTEBOK FRÅ MØTE 14. DESEMBER 2006

Saksnr :
Utval:
Møtedato.

0001/07
Planutval
25.01.2007

Rådmannen si tilråding:

Møteboka frå møte   i planutvalet 14.12.2006 vert godkjent slik den er framlagt.

Saksdok :

Møtebok frå møte 14.12.2006  
Bakgrunn:

Møteboka frå møte i planutvalet 14.2.2006 er lagt ut på Austevoll kommune si heimeside, www.austevoll.kommune.no
  
  
SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
07/00085



REFERAT OG MELDINGAR

Saksnr :
Utval:
Møtedato.

0002/07
Planutval
25.01.2007

Rådmannen si tilråding:

Vert lagt ved møteboka.
  
Saksdok :

· Brev frå Fylkesmannen, dat. 21.12.2006. Klagesak etter plan- og bygningslova – Dispensasjon for opptak av skjelsand

· Brev frå Fylkesmannen, dat. 21.12.2006. Klagesak etter plan- og bygningslova – Dispensasjon for opptak av skjelsand.

· E-post motteke her 28. des. 2006 frå Rådgivande agronomar AS, v/Karl-Jan Erstad vedk. opptak av skjelsand.

  
Vurdering:

Vert lagt ved møteboka.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00077



BUSSLOMME/TRAFIKKSIKRINGSPLAN VED AUSTEVOLL UNGDOMSSKULE.

SØKNAD O M IGANGSETTING REGULERING.

Saksnr :
Utval:
Møtedato.

0003/07
Planutval
25.01.2007

Rådmannen si tilråding:

Det faste utvalet for plansaker godkjenner i medhald av pbl § 27-1.1, søknad frå Planconsult AS om oppstart planarbeid for reguleringsplan knyta til fylkesvegen, busslommer og ny avkøyrsle ved Austevoll ungdomsskule. Søkjar sørgjer for underretning og kunngjøring om oppstarten.  
Saksdok :

1. Brev dt. 17.01.07 med søknad frå Planconsult AS   om oppstart planarbeid.

2. Tegning over området ved Austevoll ungdomsskule dt 17.01.2007.

Bakgrunn:

Det har vore arbeidd ei stund frå kommunen og skulen si side for å få til betre trafikale løysinger ved Austevoll ungdomsskule. Det er trong for betre lommer for bussene ved av- og påstigning ved skulen, og det er trong for betre og fleire avkøyrsler og ny større parkeringsplass.   
Vurdering:

Ei arbeidsgruppe har arbeidet ei tid  med trafikksikringsplanen. Dette arbeidet kan no førast vidare i ein reguleringsplan. Dette skjer i samråd med statens vegvesen.  Rådmannen rår til at oppstartsløyve vert gjeve.   
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00076



GNR. 28 BNR. 0001 BAKKASUND.  SØKNAD OM OPPSTART AV REGULERINGSPLAN

Saksnr :
Utval:
Møtedato.

0004/07
Planutval
25.01.2007

Rådmannen si tilråding:

Det faste utvalet for plansaker godkjenner i medhald av pbl § 27-1.1, oppstart planarbeide   for reguleringsplan til gnr. 28, bnr. 001 Bakkasund. Føremålet med planen er å leggja til rette for bygging av bustader og naust. Søkjar sørgjer for underretning og kunngjøring om oppstarten til naboar, grunneigare og andre offentlege instanser. 

Saksdok :

1. Søknad dt. 17.01.07 frå Lars Knut Aarland om løyve til å starte planarbeid.  
Bakgrunn:

Søkjar ønskjer å utvikle ein reguleringsplan for bustadbyging sør på Bakkasund, i eit område sett av til bustader og med plankrav, jfr kommuneplanen. Han ønskjer samstundes å byggja naust tilhøyrande desse bustadene.  
Vurdering:

Rådmannen har ingen merknader til søknaden og rår til at den vert godkjend.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00018



GNR. 56 BNR. 15 OG 23 DRØNA.  SØKNAD OM UTARBEIDING AV REGULERINGSPLAN

Saksnr :
Utval:
Møtedato.

0005/07
Planutval
25.01.2007

Rådmannen si tilråding:

Det faste utvalet for plansaker har vurdert søknaden frå Lars Bjørn Drønen med fleire, om løyve til å starte planarbeid for gnr. 56, bnr. 15 og 23.

Føremålet i gjeldande kommuneplan er at området ligg som LNF-nei området utan løyve til å byggja. Planutvalet kan i dag ikkje godkjenna søknaden men ber om at spørsmålet vert  teke opp igjen ved neste rullering av kommuneplanen.   
Saksdok :

1. Søknad med vedlegg motteke 03.01.2007 frå Lars Bjørn Drønen m. fl.

2. Situasjonskart over området Rostøysundet. 

3. Utsnitt frå kommuneplanen ved Rostøysundet.   
Bakgrunn:

Søkjar har tidlegare søkt om endring av kommuneplanen, men det vart då ikkje gjort endringer i den planen, slik at området ligg som LNF-nei til bygging i dag etter nyleg revidert arealdel til kommuneplanen.  
Vurdering:

Rådmannen kan ut frå kommuneplanen ikkje rå planutvalet til å godkjenna søknaden om bygging av naust og fritidsbustader på brukene nemnd i søknaden. Saka kan takast opp til ny handsaming ved neste rullering/revisjon av kommuneplanen.  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01148



GNR. 35 BNR. 2, SØKNAD OM LØYVE TIL REGULERING

MELINGSVÅGEN, HUNDVÅKØY.

Saksnr :
Utval:
Møtedato.

0113/05
Planutval
27.09.2005

0006/07
Planutval
25.01.2007

Rådmannen si tilråding:

Det faste utvalet for plansaker har vurdert søknaden frå Planconsult As om regulering i Melingsvågen. Planutvalet har i sak 0113/05 rådd til at det vert laga ein større samordna plan for Melingsvågen, men finn å kunne godkjenna oppstart for ein avgrensa plan på vestsida av vågen, gnr. 35, bnr.2 m. fleire, der føremåla vil vera naust, kai  og industri.   
Saksdok :

1. Søknad frå Planconsult AS den 09.01.2007.

2. Kart over området.

3. Invitasjon til naboar om deltaking i planarbeidet.

4. Uttaler frå div. naboar/grunneigare i området Melingsvågen.  
Bakgrunn:

Planutvalet uttalte i sak 0113/05 og oppmoda søkjar om å ta kontakt med andre grunneigare rundt Melingsvågen, for å få til ein større samordna reguleringsplan for Melingsvågen.   
Vurdering:

Planconsult søkjer på nytt om løyve til å utarbeide reguleringsplan for Melingsvågen , gnr. 35 bnr 2 med fleire. Søknaden er sendt på vegner av Abraham I Troland. Det er gjort forsøk gjennom invitasjon til deltaking også for andre grunneigare i området, men det har vore liten respons på den forespurnaden. Planområdet vert difor mindre enn  det som er ideelt. 

Rådmannen meiner Planutvalet  likevel bør vurdere om det skal gjevast løyve til å lage forslag til plan for dette avgrensa området. 

Føremåla som er omtala i søknaden er naust, kai og industri. Her må eventuelt  planprosessen vise meir presise føremål med omsyn til dagens bruk og vurdering av vågen som småbåthamn. Kommuneplanen gjev opning for bygging av naust i den indre delen av vågen på vestsida og viser LNF-område i den ytre delen av det føreslege planområdet.  

SAKSFRAMLEGG.

Sakshandsamar: 
Lars Erling Horgen
Arkiv: V06  

Arkivsaksnr.:
06/01379



FORSKRIFT OM BANDTVANG OG GJERDEHALD I AUSTEVOLL

Saksnr :
Utval:
Møtedato.

0137/06
Planutval
21.11.2006

0007/07
Planutval
25.01.2007

Rådmannen si tilråding:

Kommunestyret vedtek med dette ny forskrift vedkomande beitetid, og gjerdeplikt i Austevoll kommune og forskrift vedkomande bandtvang i Austevoll kommune, og sender forskriftene slik dei er vedtatt til stadfesting i departementet
Forskrift om beitetid og gjerdeplikt i Austevoll kommune, Hordaland.

Fastsett av Austevoll kommunestyre [dato] med heimel i lov av 5. mai 1961 om grannegjerde § 18 bokstav c), jf. kgl.res. av 8. desember 1961. 

§ 1. Lov om grannegjerder gjeld fullt ut. Innan Austevoll kommune, Hordaland fylke, skal marka reknast for tenleg til beiting heile året. Av dette fylgjer at jordbruksgjerde skal haldast i lovleg stand heile året. 

§ 2. Brot på denne forskrifta er straffbart.

§ 3. Denne forskrifta trer i kraft straks. Frå same tid vert Austevoll kommunesyre sitt vedtak stadfesta av Landbruksdepartementet 31.oktober 1978 oppheva.


Forskrift om utvida bandtvang for hund i Austevoll kommune, Hordaland.
Fastsett av Austevoll  kommunestyre [dato] med heimel i lov 4. juli 2003 nr. 74 om hundehold (hundeloven) § 6 andre ledd bokstav e.

§ 1. I Austevoll kommune pliktar eigar eller brukar av hund å halda hunden i band,      forsvarleg innegjerda eller innestengt heile året. 
§ 2.Unntak frå bandtvang går fram av § 9 i hundelova. Dette gjeld m.a

· dressert hund brukt til gjeting

· hund i aktiv politi-, militær- og redningsteneste eller under trening eller prøving for slik teneste

· hund i aktiv bruk som ettersøkshund etter såra vilt

· hund brukt til jakt, jakthundtrening og jaktprøving.

§ 3. Brot på denne forskrifta er straffbart.

§ 4. Denne forskrifta trer i kraft straks. 

Saksdok :

Brev frå ordføraren dat. 06.09.06 med vedlegg.

Nye Dokument til saka

Høyringsuttaler frå:

- Inger Johanne Byberg og Reidar Storebø

- Hevrøy grunneigarlag

- Grunneigarar på Haukanes

- Selbjørn grunneigarlag  
Bakgrunn:

Beiting i utmarka er viktig for kulturlandskapet

Beiting i utmarka er viktig for å halde landskapet ope og hindre attgroing. Eit slikt landskap er attraktivt å sjå på, og lett å ta seg fram i. Beiting i vintersesongen har ekstra stor ryddeeffekt. Når det ikkje er grasvekst et dyra meir bark og skot av buskar og tre. Villsau beitar meir lyng og buskar enn langhala saueslag.

Folk flest ønskjer dyr på beite for å framleis kunne oppleve ope lynghei og skog utan tett kratt i botn. Hantikka (flåtten) trivst best i område med mykje krattskog, og er såleis mindre problem når vegetasjonen blir halde nede ved beiting. I ei velskjøtta lynghei er det dessutan enklare å hindre storbrannar. Lågare lyng og lite buskar gjer det er enklare å sløkkje.

I lyngheiområda er vinterbeita ei viktig lokal ressurs for gardane. Når røsslyngen ikkje blir for gamal har den beiteverdi vinterstid. For å halde lyngen ung trengst både sviing  og vinterbeiting. Ei slik driftsform har lange tradisjonar, og kunnskapen går tapt om drifta ikkje blir praktisert. Mange plasser er lyngheiene eit kulturlanskap som er i ferd med å forsvinne, grunna treplanting og endra beitebruk. Austevoll er truleg den viktigaste villsaukommunen i Noreg. 

Dei siste par åra har det vore ekstra fokus på dei positive effektane av beitebruk. Mange plasser ser ein for alvor attgroinga når drifta er lagt om eller avslutta. Nye tilskotsordningar frå Fylkesmannen si landbruksavdeling i Hordaland har difor prioritert mellom anna utegangardrift med sau, skjøtsel av lynghei og sommarbeiting i låglandet. 

Utfordringar for vidare beitebruk i utmarka

For at det skal være mogleg å ha sau på utmarksbeite i kommunen er det viktig at alle gjerde mot utmarka blir halde ved like. Sidan det er dyr på beite heile året, må gjerda vere tette og grinder lukka også vinterstid. Tilsvarande er det òg ønskjeleg med bandtvang for hund heile året.

  
Vurdering:

  
Manglande gjerdehald har gjort det vanskelegare å halde sau på utmarksbeite. Laushundar er òg eit aukande problem. Austevoll sau- og villsaulag har difor kontakta kommunen for å få hjelp til å rydde opp i tilhøva. 

Å leggje til rette for beiting i utmarka er òg av interesse for kommunen og innbyggjarane, mellom anna på grunn av:

· Beiting heile året held landskapet ope og lettare å ferdast i. Slik drift gjer det mogleg å ta vare på lyngheiane.

· Utmarka er ein viktig ressurs i sauenæringa. I sauehaldet er ein oftast avhengig av beiting i utmark for å kunne halde fram med drifta. 

· Villsauhald er viktig for omdømmet til kommunen / marknadsføring.

· Velskjøtta lynghei gir mindre fare for storbrannar.

For at det skal vere mogleg å ha sau på utmarksbeite i kommunen er det viktig at alle gjerde mot utmarka blir haldne ved like. Sidan det er dyr på beite heile året, må gjerda vere tette og grinder lukka også vinterstid. Tilsvarande er det òg ønskjeleg med bandtvang for hund heile året. Det er difor behov for oppdaterte forskrifter.

Framlegg til forskrifter

Framlegg til forskrift om beitetid og gjerdeplikt  i Austevoll kommune.


Forskrift om beitetid og gjerdeplikt i Austevoll kommune

Fastsett av Austevoll kommunestyre [dato] med heimel i lov av 5. mai 1961 om grannegjerde § 18 bokstav c), jf. kgl.res. av 8. desember 1961. 

§ 1. Lov om grannegjerder gjeld fullt ut. Innan Austevoll kommune, Hordaland fylke, skal marka reknast for tenleg til beiting heile året. Av dette fylgjer at jordbruksgjerde skal haldast i lovleg stand heile året. 

§ 2. Brot på denne forskrifta er straffbart.

§ 3. Denne forskrifta trer i kraft straks. Frå same tid vert Austevoll kommunesyre sitt vedtak stadfesta av Landbruksdepartementet 31.oktober 1978 oppheva.

Framlegg til forskrift vedk. bandtvang i Austevoll kommune

Forskrift om utvida bandtvang for hund i Austevoll kommune, Hordaland

Fastsett av Austevoll  kommunestyre [dato] med heimel i lov 4. juli 2003 nr. 74 om hundehold (hundeloven) § 6 andre ledd bokstav e.

§ 1. I Austevoll kommune pliktar eigar eller brukar av hund å halda hunden i band, forsvarleg innegjerda eller innestengt heile året. 
§ 2.Unntak frå bandtvang går fram av § 9 i hundelova. Dette gjeld m.a

· dressert hund brukt til gjeting

· hund i aktiv politi-, militær- og redningsteneste eller under trening eller prøving for slik teneste

· hund i aktiv bruk som ettersøkshund etter såra vilt

· hund brukt til jakt, jakthundtrening og jaktprøving.

§ 3. Brot på denne forskrifta er straffbart.

§ 4. Denne forskrifta trer i kraft straks. 

Rådmannens merknader:

Rådmannen rår til at framlegga til forskrifter vert lagt ut til høyring, før det vert gjort vedtak i kommunestyret. Framlegga skal sendast på høyring til berørte parter, som kan vera; Austevoll sau og villsaulag, bondelag, grunneigarlag, ev. hundeorganisasjoner/lag i kommunen og til lensmannen i Austevoll, samt at det skal lysast ut i lokalavis og på heimesidene til kommunen.

Utdrag frå innkomne merknader til høyringsframlegget:

Inger Johanne Byberg og Reidar Storebø, 

Meiner at avtalene om gjerdeplikt er gamle og laga i ei tid det var drift på alle bruk, der alle hadde gode av at det var gjerder mot utmarka. At det var betre kontroll med dyrehaldet tidlegare, og at det er mange gamle som sit som eigar av bruk som ikkje er i drift og at det vert dyrt for desse å halda gjerdene. Vidare at om det skal vera eit effektivt gjerdehald må det på plass mange fèrister, samt gjerde langs hovedvegane.

Grunneigarar på Haukanes

Meiner at dei som er grunneigarar og ikkje har dyr vert tvinga til å halda gjerde i skogen som dei ikkje vil ha, og at det går ut over økonomien til pensjonistar som har eigedom men ikkje har dyr. Dei peikar også på dyrevelferden til dei sauene som går vilt i utmarka med lite stell.

Hevrøy grunneigarlag

Ser at heilårsbeiting med sau i utmarka har stor betydning for landskapet, og har gjort vedtak om at gjerdeplikta må gjelda. Grunneigarlaget er ellers for bandtvang heile året.

Selbjørn grunneigarlag

Meiner at det er ei rekkje tilhøve som gjer at sauene kjem inn på innmarksområda og skapar til dels mykje plage for hageeigarar og andre.

Etter Selbjørn grunneigarlag sitt syn er det urimeleg å påleggja den einskilde grunneigar det fulle ansvaret når denne villsauen oppheld seg i bustadområda. Då vert det gjene oppfatta slik at den eine parten får ulempene, medan eit mindretal dyrehaldarar sit att med økonomiske fordelar med villsauhaldet.

Dei meiner vidare at planutvalet sitt framlegg har valt å sjå heilt bort frå det ansvaret som den enkelte dyrehaldar er pålagd i Lov om ymse beitespørsmål – vokteplikt på dyra.

Ei ny forskrift må ta omsyn til både Lov om grannegerde og Lov om ymse beitespørsmål.

Gjer ellers sin tilslutnad til bandtvang heile året.

Rådmannen sine merknader:

Høyringsuttalene som er kome inn går mykje på det same, at det vil verta dyrt for bruk som ikkje er i drift og gjerne eigd av pensjonistar eller folk som bur utanfor kommunen. Til dette vil rådmannen merka: Forskrifta pålegg ikkje nokon meir gjerdeplikt enn det som er tilfelle pr. i dag, for alle som har gjerdeplikt er pr. i dag pålagt å halda gjerdet tett i den delen av året som er rekna som beitetid generelt for heile landet. Framlegget til ny forskrift gjeld berre utviding av dette kravet til å gjelda heile året og ikkje berre 6-7 mnd., som no. Rådmannen kan ikkje sjå at dette vil ha den store kostnaden for den enkelte grunneigar i høve til dagens plikter.

Rådmannen merkar seg at det er stor sans for bandtvang for hundar heile året.

Det er vidare peika på at det ikkje er teke omsyn til andre lovar som Lov om grannegjerde og Lov om ymse beitespørsmål. Desse lovane er sjølvstendige lovar som ikkje vert berørt av denne forskrifta og rådmannen kan ikkje sjå at forskrifta svekkar desse på nokon  måte.

Rådmannen ynskjer vidare å gjera merksam på at når ein er grunneigar er det ikkje å koma vekk frå at det fylgjer plikter med, og eig ein ein landbrukseigedom må ein vera budd på at det vert reagert om desse ikkje vert fulgt opp. Rådmannen tenkjer her på bruk som ikkje er i drift og eigd av folk som ikkje bur i kommunen, samt eigarar som ikkje ser seg råd til å vedlikehalda bruka/gjerdene.

Rådmannen er av den meining at dei innkomne uttalene i hovudsak er posetive og set fokus på mange ting som burde vore drøfta i kommunen på politisk nivå,men at dei ikkje er av ein slik karakter at det bør føra til endring i framlegga til forskrifter som er framlagt.

Rådmannen viser ellers til innkomne uttaler som ligg ved.

SAKSFRAMLEGG.

Sakshandsamar: 
Lars Erling Horgen
Arkiv: EIG gb 43/0030 

Arkivsaksnr.:
05/01341



GNR. 43 BNR. 30 STOREBØ. SØKNAD OM FRÅDELING - PRESTEBUSTADEN

Saksnr :
Utval:
Møtedato.

0008/07
Planutval
25.01.2007

Rådmannen si tilråding:

· Planutvalet har etter søknad gjeve samtykke til frådeling av tomta rundt prestebustaden på på ca. 3 da. Frå gnr. 43, bnr. 30 på Storebø i Austevoll som omsøkt. 

· Planutvalet har ikkje merknader til søknaden om endring av planstatus, og gjer vedtak om at planstatus vert endra frå offentleg bygg til bustad/forretningsområde.  
Saksdok :

Søknad om frådeling og endring av planstatus, dat. 24.10.05

Nabovarsel

Kartkopier  
Bakgrunn:

Opplysningsvesenets fond ynskjer å selja det som er att av prestegården på Storebø, og i den forbindelse vert det søkt frådelt ein parsell med påståande bygning, som er prestebustaden.

Det meste av dette bruket er seld til Austevoll kommune, til diverse offentlege tiltak, og når dette huset er frådelt er det vidare plan om at resten,- inkludert skogteig i Loddo skal overførast til Austevoll kommune.  
Vurdering:

Rådmannen har ikkje merknader til søknaden.  
SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 31/0002 

Arkivsaksnr.:
06/01186



GNR. 31 BNR. 2, SANDTORV, KLAGE FRÅ FYLKESMANNEN PÅ VEDTAK OM

DISPENSASJON - SJØTOMT

Saksnr :
Utval:
Møtedato.

0140/06
Planutval
21.11.2006

0009/07
Planutval
25.01.2007

Rådmannen si tilråding:

Planutvalet har vurdert klage frå fylkesmannen dat. 13.12.2006 og saksutgreiing frå rådmannen og held på vedtaket som vart gjort i planutvalet den 21.11.2006 sak 0140/06 om frådeling/dispensasjon av ein parsell på ca. 50 m2 frå gnr. 31, bnr. 2 til båtfeste/sjøtomt på Sandtorv i Austevoll kommune.  
Vedtaket er gjort med heimel i plan- og bygningslova §§ 7, 17,2 og 63.

Saksdok :

Søknad om deling, dat. 11.09.06

Kartkopi M 1:1000

Avtale om båtfesterett

Klage på vedtak om dispensasjon frå fylkesmannen v/miljøvernavd. Dat. 13.12.2006  
Bakgrunn:

Saka har vore på høyring hos fylgjande uttaleinstanser:

  
Fylkeskommunen i Hordaland, kommunesamarbeid, Postboks 7900, 5020 Bergen

Fylkesmannen i Hordaland, Miljøvernavdelinga,  postboks 7310, 5020 Bergen

Kulturkontoret, her

Talsmann for barn og unge v/Karl Johan Haugland

Søkjar:      

Kjell Rune Sandtorv, 5073 Bergen 
Tiltak:        
Søknad om dispensasjon/frådeling av ein parsell på ca 50 m2  som skal nyttast til brygge/båtfeste.

Vassforsyning:

Ikkje aktuelt. 

Avløp:

Ikkje aktuelt.

Tilkomst/ Avkjørsle:

Sti.

Arealdelen av kommuneplanen:

Omsøkte tiltak ligg i LNF-område og  100 meters beltet langs sjø, det er søkt om dispensasjon frå planen.

Miljø:

Ingen merknader. 
Grunngjeven søknad om dispensasjon frå  søkjar:

Kjøpar har opplyst at dei har tinglyst båtfesterett på denne eigedomen.  Vidare er denne delen av eigedomen for sal og kjøpar ynskjer derfor å få dette båtfestet frådelt med eige bruksnr.

Vurdering av dispensasjon, jfr. § 7 i PBL og §12 i jordlova:

Administrasjonen har ikkje merknader til søknad om dispensasjon. Då delinga ikkje vil føra til endra bruk av arealet.

Uttale/ uttalefrist:
Saka vert oversendt til Dykk for uttale, jfr § 7 i plan- og bygningslova med uttalefrist 4 veker.

Vurdering:

Av høyringsinstansane er det komen inn uttale frå fylkesmannen i Hordaland.

./. Kopi av brevet vert i sin heilhet lagt ved saka.

Fylkesmannen ber om å få kommunen sitt vedtak til klagevurdering.

Rådmannen har vurdert saka og finn etter ei helhetleg vurdering av saka og tilrå at det vert gjeve dispensasjon/frådeling av ein parsell til båtfeste/nausttomt.

Rådmannen begrunner dette med at Sandtorv er ei øy utan forbindelse til resten av kommunen på annan måte enn enkelte avganger med rutebåt og folket på øya er derfor nesten avhengig av privat båt,  for å koma seg til og frå.  Det er etterkvart blitt ein god del med hytter på øya og fleire er under planlegging og presset vert derfor og større på naustområda. 

Kjøpar har tinglyst rett til båtfeste her, men no når eigedomen vert selt til ny eigar ynskjer han å få eige bruksnr. på denne/tomten/båtfeste.

I siste rullering av kommuneplanen er det kome til nokre få naustområder på Sandtorv, men ikkje i dette omsøkte området.

Saka var til handsaming i Planutvalet 22.11.06 der utvalet samrøystes gjekk inn for dispensasjon/frådeling som omsøkt.

Vidare vart saka sendt til fylkesmannen miljøvernavdelinga til klagevurdering.

Den 13. desember mottok kommunen klage frå fylkesmannen der planutvalet sitt vedtak vert påklaga.

Rådmannens kommentarer til klaga:

Kommunen er kjent med punkta som fylkesmannen har lista opp i denne klaga og likenevnade brev i slike saker. 

Likevel så meiner rådmannen at det må kunna gjevast unntak frå kommuneplanen i enkelte høve.  I denne konkrete saka har kjøpar tinglyst anvisning av båtfeste på 50 m2 som dei no ynskjer å dela frå.  Kjøpar har fritidshus i nærleiken og det er ikkje opplyst at tomten skal ha endra bruk i forhold til tidlegare.

Grunnen til frådelinga er at eigaren av gnr. 31, bnr. 2 har selt eigedomen.  

Det er og gjeve løyve av Austevoll kommunestyre til å utarbeida reguleringsplan på gnr. 31, bnr.2.  Denne tomten kan sjølvsagt regulerast inn i eit naustområde visst det vert gjeve opning for dette.

Rådmannen har på nytt vurdert saka og klaga frå fylkesmannen og held på vedtaket som vart gjort i møte 22.11.2006 om å gje dispensasjon som omsøkt.

Saka vert sendt til fylkesmannen til klagehandsaming etter handsaming i planutvalet.

SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 34/0001 

Arkivsaksnr.:
06/01168



GNR. 34.  BNR. 1, ØKLAND  KLAGE PÅ AVSLAG PÅ FRÅDELING AV PARSELL 

MED PÅSTÅANDE BUSTADHUS

Saksnr :
Utval:
Møtedato.

0679/06
Planutval
18.12.2006

0010/07
Planutval
25.01.2007

Rådmannen si tilråding:

Planutvalet har vurdert søknaden og klage, dat. 29.12.2006 og finn etter ei samla vurdering av saka å gje samtykke til frådeling av ein bebygd bustadparsell på ca. 1200 m2 frå gnr. 34, bnr. 1.

Planutvalet set som vilkår at bnr. 34 vert samanføyd med bnr. 1 etter frådelinga. 

Vedtaket er gjort med heimel i plan- og bygningslova § 63 og jordlova § 12.  
Saksdok :

Søknad om deling, dat. 04.10.06  
Kartkopier

Nye dokument til saka:

- Klage på delegert vedtak saksnr PLA 0679/06, dat. 29.12.2006

Bakgrunn:

Søknaden gjeld frådeling av våningshuset på eigedomen gnr. 34, bnr. 1. Eigedomen har eit totalareal på ca. 200 da. Innmarka består stort sett av overflatedyrka areal og beite. Det er planta ca. 25 da med skog på eigedomen.

Ellers består utmarka av anna areal.  Det har ikkje vore drift på eigedomen på mange år. 

Søkjar ynskjer å dela frå våningshuset som broren nyttar til bustad. 

Søkjar har hus på frådelt parsell på eigedomen,(gnr. 34, bnr. 84.)

Stort sett heile innmarksarealet er i kommuneplanen utlagt til landbruks- natur og friluftsområde med føresegner om bustadbygging.  
Vurdering:

FRÅSEGN FRÅ RÅDMANNEN.

Rådmannen har vurdert saka etter § 12 i jordloven og rundskriv  M-4/2003 frå landbruksdepartementet. § 12 i jordloven inneheld eit forbod mot deling av eigedomar som er nytta eller kan nyttast til jordbruk eller skogbruk.

Det kan gjevast samtykke til deling dersom samfunnsinteresser av stor vekt talar for det, eller ei deling er forsvarleg ut frå omsynet til den avkastning eigedomen kan gje. Ved avgjerd skal det mellom anna takast omsyn til om deling kan føre til drifts eller miljømessige ulemper for landbruket i området. Det skal og takast omsyn til godkjende planar som ligg føre for arealbruken etter plan og bygningsloven og omsynet til kulturlandskapet.

Reglane i jordloven § 12 må tolkast i lys av føremålet i jordloven. Føremålet med jordloven er å leggje høva slik til rette at jordviddene i landet med skog og fjell og alt som høyrer til (arealressursane), kan verte brukt på den måten som er mest gagnleg for samfunnet og dei som har yrket sitt i landbruket. Arealressursane bør disponerast på ein slik måte som gir ein tenleg, variert bruksstruktur ut frå samfunnsutviklinga i området og med hovudvekt på omsynet til busetjing, arbeid og driftsmessig gode løysingar.

Rådmannen finn ikkje at det i saka er knytt samfunnsinteresser av stor vekt til den omsøkte frådelinga.

Når det gjeld spørsmålet om delinga er forsvarleg ut i frå omsynet til den avkastinga bruket kan gje, vil rådmannen peike på at våningshuset er ein viktig del av ein landbrukseigedom. Dersom det ikkje er bustad på eigedomen, vil dette som regel gjere det vanskeleg å drive eigedomen på ein forsvarleg måte. Dette vil påverke avkastinga. Dette gjeld i særleg grad innmarka, der det er trong for jamn arbeidsinnsats og tilsyn i driftssesongen. 

Når det gjeld innmarka har den ikkje vore i drift på mange år.  Fylkesmannen v/landbruksdirektøren gav fritak frå driveplikt på dette bruket i 1997  , men med oppmoding om å leiga bort innmarka for å få jorda i drift att.  Det er liten jordbruksaktivitet i området og på øya generelt.

Rådmannen vil likevel peika på at ein landbrukseigedom utan våningshus er generelt ein dårleg løysing, dette fordi eigedomen vert ståande att utan hus.  Rådmannen vil derfor rå til at heile eigedomen vert overført til broren eller at huset vert leigt bort.

Plasseringa av huset er og uheldig plassert i forhold til resten av eigedomen i og med at det ligg midt inne på bruket.

Når det gjeld frådeling av våningshuset meiner rådmannen at det ikkje er forsvarleg å dela frå,  dette fordi huset er plassert midt inne på bruket og kan ved ei eventuell drift føra til konflikter.

Rådmannen kan heller ikkje sjå at det er store samfunnsinteresser som talar for ei frådeling her.

Rådmannen viser til saksutgreiinga og rår frå at det vert gjeve samtykke til frådeling. 

Søkjar har klaga på delegert vedtak som vart gjort den 18.12.2006 der søkjar fekk avslag på søknad om frådeling av bustadhuset på bruket.

Rådmannen er kjent med at søkjar bur på frådelt parsell på bruket, men denne ligg i enden av bruket og totalt sett vurderte rådmannen dette som uheldig i og med at det omsøkte våningshuset ligg midt inne på bruket.  Søkjar har no i klaga trekt parsellen mot fylkesvegen, slik at det ikkje vert liggjande att areal mot vegen.

Søkjar skriv og at broren som skal overta huset bur i Bergen og han er ikkje interessert å kjøpa resten av eigedomen.

Han skriv vidare at dersom huset skal leigast ut krev dette ein større oppgradering og så store kostnader at dette er det ikkje interesse for av eigarane.

Søkjar meiner at slik huset står no, forfell det raskt og at det må vera av stor samfunnsinteresse at huset vert teke vare på.

Rådmannen har vurdert saka på nytt og finn at det er gjeve opplysningar i saka som talar for å omgjera vedtaket og gje samtykke til frådeling.

Rådmannen set som vilkår at bnr. 34 må samanføyast med bnr. 1, slik at eigedomen ikkje vert liggjande att utan våningshus.

  
  
SAKSFRAMLEGG.

Sakshandsamar: 
Aud Margunn Vinnes
Arkiv: EIG gb 56/0022 

Arkivsaksnr.:
06/01391



GNR. 56 BNR. 22 DRØNA.  SØKNAD OM KONSESJON FOR OVERTAKING AV FAST EIGEDOM

Saksnr :
Utval:
Møtedato.

0011/07
Planutval
25.01.2007

Rådmannen si tilråding:

Planutvalet har vurdert søknaden og merknader frå rådmannen om at prisen for dette kjøpet er i høgste laget, men meiner prisen ikkje gjev grunnlag for avslå denne søknaden.

Planutvalet gjev konsesjon som omsøkt til Partrederiet Mikla for kjøp av Gnr. 56, bnr. 22 som omsøkt.

Vedtaket er gjort med heimel i konsesjonslova §§ 1 og 2.  
Saksdok :

Søknad om konsesjon, dat.  06.11.2006  
Bakgrunn:

Saka gjeld søknad om konsesjon for kjøp av gnr. 56, bnr. 22.

Området arealet ligg i er i kommuneplanen utlagt til LNF-område (landbruk- natur og friluftsområde) med føresegner om spreidd bustadbygging.

Parsellen er ubebygd og har ein storleik på ca. 2274 m2.

Det er opplyst i søknaden at parsellen skal nyttast som bustadtomt.

Prisen er sett til Kr. 375.000,-.  
Vurdering:

Den omsøkte parsellen ligg i eit område som i kommuneplanen er utlagt til LNF-område med føresegner om spreidd bustadbygging.

Rådmannen vil merka at prisen på dette kjøpet er i høgste laget og er redd for at ein så høg pris vil danna mønster for seinare avgjerder for liknande areal i kommunen. 

Rådmannen begrunner merknadane med at dette er ein råtomt som ikkje er tilrettelagt verken for bygging, vegframføring, vatn eller avløp.
Rådmannen meiner vidare at det er betenkjeleg med ei så høg prisutvikling i kommunen, men vel likevel å gje konsesjon då prisen ikkje er avgjerande for å gje avslag på søknaden. 

SAKSFRAMLEGG.

Sakshandsamar: 
Eivind Suphammer
Arkiv: EIG gb 70/0055 

Arkivsaksnr.:
06/01507



GNR 70 BNR 55 GAUKSHEIM. SØKNAD OM DISPENSASJON.

Saksnr :
Utval:
Møtedato.

0012/07
Planutval
25.01.2007

Rådmannen si tilråding:

Planutvalet har vurdert søknad om dispensasjon, motteke 15.12.06, dispensasjonen gjeld ei auke i bebygd areal frå 70m2 til 75,9 m2.

Planutvalet finn etter ei heilhetsvurdering at det ligg føre særlege grunner og at det kan gjevast dispensasjon som omsøkt for gnr. 70, bnr. 55.

Vedtaket er heimla plan- og bygningslova § 7.
Saksdok :

1. Søknad om dispensasjon, motteke 15.12.06

· Situasjonskart.

· Oversiktskart .

  Bakgrunn:

Søkjar: Arkitekt Melanie Bergeron MNAL, 5397 Bekkjarvik søkjer på vegne av tiltakshavar om dispensasjon frå reguleringsplan.

Eigedom og byggestad: Gnr. 70, Bnr. 55, Gauksheim, eigedomen er tenkt bygd med fritidsbustad.
Tiltakshavar: Merete Drivenes Sture, Åmundsdalen 64, 5115 Ulset.

Arealbruken i området: Reguleringsplan for fritidsbustader.

Dispensasjonsøknaden gjeld: Ei auke i bebygd areal frå 70m2 til 75,9 m2, på gnr. 70, bnr. 55, Gauksheim.

Grunngjeven søknad om dispensasjon: Ligg ved saka.
Dispensasjonssøknaden er sendt på høyring til følgjande etatar/faginstansar: Ingen, i dette tilfellet vurderer kommunen det slik at saksområdet til fylkeskommunen og statlige myndigheter  ikkje vert direkte berørt, området er regulert til føremålet, saka dreier seg om ein ”relativ” liten auke i bebygd areal.

Eigedomen gnr. 70, bnr. 55 sin størrelse: 610,2 m2.

Utnyttinsgrad BYA i m2 og %:
Tillate utnyttingsgrad i reguleringsplan
70 m2

(i % utgjer dette, ca 11,5%)

Utnytting etter dispensasjon er gjeve

75,9 m2
(i % utgjer dette, ca 12,5%)

Dette fører til ein auke i utnyttingsgrad, med ca 1%.

Vurdering:

Med visning til saksdokument og bakgrunn for saka, rår Rådmannen til at tilrådinga vert vedteke.

Søknad om løyve til tiltak og ansvarrettar vert handsama som eiga sak.
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 46/0057 

Arkivsaksnr.:
06/00791



GNR. 46 BNR. 57 HAUKANES.  SØKNAD OM DISPENSASJON FOR OPPFØRING AV NAUST.

Saksnr :
Utval:
Møtedato.

0013/07
Planutval
25.01.2007

Rådmannen si tilråding:

Det faste utval for plansaker har vurdert søknad om dispensasjon frå arealdelen av kommuneplanen sitt LNF-område der spreidd bustadbygging er tillete og frå pbl §17-2, 100-meters beltet langs sjøen, motteke 29.09.06, for oppføring av naust på gnr. 46, bnr. 57, Haukanes. 

Planutvalet finn at det ligg føre særlege grunnar til at det blir gjeven dispensasjon for omsøkte tiltak. 

Planutvalet vil presisere at hvis det skulle bli aktuelt med oppføring av fleire naust i området, vil dette utløyse krav om utarbeiding av reguleringsplan. 

Vedtaket er heimla i plan- og bygningslova § 7.

Saksdok :

2. Søknad om dispensasjon, motteke 29.09.06

· Situasjonskart

· Utsnitt frå arealdelen av kommuneplanen

3. Uttale frå Fylkesmannen i Hordaland, miljøvernavdelinga, motteke 19.10.06.

4. Uttale frå Kystverket, motteke 09.11.06

  Bakgrunn:

Søkjar: Arkitektkontoret Eik AS søkjer om dispensasjon på gnr. 46, bnr. 57, Haukanes.

Tiltak: Naust.

Arealdelen til kommuneplanen:  Omsøkte tiltak ligg i LNF-område der spreidd bustadbygging er tillate inntil 25 meter frå strandsona.  

Plan- og bygningslova §17-2: Tiltaket er lokalisert innanfor 100-metersbeltet langs sjøen.

Grunngjeven søknad om dispensasjon frå søkjar:

Søknaden frå ansvarleg søkjar er ikkje grunngjeven.

Vurdering av dispensasjon:

Administrasjonen finn etter ei vurdering å rå til at det blir gitt dispensasjon frå arealdelen av kommuneplanen og plan- og bygningslova § 17-2 (25-meter frå sjøen i utbyggingsområder, jf arealdelen av kommuneplanen) i denne saka. Grunngjevinga for dette er at naustet blir liggjande på ein bebygd parsell, (det er søkt rammeløyve for oppføring av bustad på tomta).

Det planlagte naustet ligg i eit område som er godkjent for spreidd utbygging og administrasjonen vil tilrå at det blir gitt dispensasjon frå PBL § 17-2 og arealdelen av kommuneplanen.

Dispensasjonssøknaden er sendt på høyring til følgjande etatar/faginstansar:

· Hordaland fylkeskommune, avdeling for kommunesamarbeid

· Fylkesmannen i Hordaland, miljøvernavdelinga

· Kystverket Vest

· Austevoll kommune, v/landbruksansvarleg

· Austevoll kommune, v/kultursjefen

· Austevoll kommune, v/talsmann for born og unge

Den 09.11.06 mottok kommunen uttale til dispensasjonssøknaden frå Kystverket Vest. Dei har ikkje merknader til at det blir gitt dispensasjon.

I si uttale til saka motteke 13.11.06 peikar Fylkesmannen i Hordaland, miljøvernavdelinga på at ein dispensasjon vil kunne føre til at regionale eller nasjonale verdiar vert råka.

Fylkesmannen ber om å få oversendt Planutvalet sitt vedtaket for klagevurdering.

Vurdering:

Planutvalet har vurdert søknad om dispensasjon frå LNF-område der spreidd bustadbygging er tillete inntil 25 meter frå strandsona, og frå kravet om regulering av området.

Planutvalet sitt vedtak vil bli oversendt Fylkesmannen i Hordaland, miljøvernavdelinga, for klagevurdering. 

  
SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 50/0001 

Arkivsaksnr.:
06/01075



GNR. 50, BNR. 0001, NORDEIDE. AVLØPSPLAN.

Saksnr :
Utval:
Møtedato.

0112/06
Planutval
03.10.2006

0152/06
Planutval
14.12.2006

0014/07
Planutval
25.01.2007

Rådmannen si tilråding:

”Austevoll kommunestyre godkjenner i medhald av forskrift om utslipp fra mindre avløpsanlegg § 4, jfr. § 16 i forureiningslova,  søknad om løyve til utslepp frå regulert område for bustadfelt og industriområde på del av gnr. 50, bnr. 1, Nordeide.

Løyvet omfattar eit utslepp av sanitæravløpsvatn for totalt 76 PE (personekvivalenter) og eit enkelt utslepp frå industriområdet”.

Saksdok :

1. Søknad om utsleppsløyve, dat.og motteke 11.09.06

2. Situasjonsplan for leidningstrasèen, prosj.nr. 3101 A, teikn nr. 501, dat. 06.09.06

3. oversiktskart prosj.nr. 3203 A, teikn nr. 502, dat. 07.09.06

4. Utsnitt av kystsoneplanen

5. Utsnitt av hovudplan for avløp

6. Kommunelegetenesta, retur av dok. motteke 09.10.06

7. Fiskeridirektoratet, uttale motteke 20.10.06

8. Fylkesmannen  i Hordaland, uttale motteke 17.11.06

Bakgrunn:

Det er søkt om utsleppsløyve for avløpsvatn for eit område regulert til bustad og industri på Nordeide, Huftarøy.

Avløpsvatnet for 19 bustader   skal førast fram til felles slamavskiljar med våtvolum på 45 m3 og sleppast ut på ei djupne på ca – 30 meter, 500 meter frå land.

Den 05.10.06 sendte Austevoll kommune utsleppsplanen på høyring til følgjande partar:

· Fylkesmannen i Hordaland, miljøvern- og landbruksavd.

· Hordaland fylkeskommune, kommunesamarbeid

· Fiskeridirektoratet, region vest

· Kystverket Vest

· Austevoll kommune, miljø- og landbruksansv.

· Austevoll fiskarlag

· Kommunelegen i Austevoll
· Austevoll Vatn og Avløp
Vurdering:

Det er søkt om utsleppsløyve frå 19 bustader tilsvarande 76 PE og eit enkelt utslepp frå industriområde.  

Utsleppspunktet ligg i kvit sone i lokal forskrift. Det vil seie at kommunen i utgongspunktet reknar dette for å vere ein god resipient.

Miljøansvarleg i kommunen har ingen merknader til søknaden.

Kommunelegetenesta har sendt saka tilbake til byggesak då den var sendt feil kommunelege. Saka vart den 17.10.06 sendt rett sone.

Kystverket Vest ligg ikkje føre uttale.

Hordaland fylkeskommune ligg ikkje føre uttale.

Fylkesmannen i Hordaland ligg ikkje føre uttale.

Kommunen har vurdert aktuelle krav som bør stillast til utsleppsløyvet.

· Slamavskiljaren skal vera typegodkjent og vera i samsvar med tekniske retningsliner i Norvar VA/Miljøblad.

· Slamavskiljaren skal plasserast og utformast slik at tøming av slam frå kvart kammer er mogeleg med tankbil.  

· Slamavskiljaren er dimensjonert for tøming 1 gong pr. år.

Særskilde vilkår for utsleppsløyvet:

· Løyvet gjeld berre utslepp av sanitæravløpsvatn.

· Dersom tilført mengde utslepp overstig kravet til dimensjonering, krev dette nytt separat løyve, jfr. forureiningslova § 18.

Utsleppsleidning og leidningsnett:

· Utsleppsleidningen skal førast ut til i straumførande sjø på 20 til 25 m djupne. Utsleppsleidningen skal leggjast slik at den alltid er fullt neddykka

· Leidningsnettet skal utgjere eit varig og vanntett system, slik at verken inn- eller utlekking skjer.

· Alle leidningar skal trykkprøvast etter NS 3550 eller NS 3551 og skal normalt tilfreddssstille krav til tetthetsklasse II i NS 3420.

Krav til drift, vedlikehald og kontroll

· Plan Consult AS er ansvarleg for drift og vedlikehald av avløpsanlegget som skal ha tilfredstillande kjennskap til drift og vedlikehald av slike anlegg.  Det vert vist til ”Forskrift om krav til faglege kvalifikasjonar for driftspersonell ved renseanlegg for avløpsvann”, fastsett av Miljøverndepartementet 16. februar 1987

· Det skal utarbeidast instruks for drift og vedlikehald av anlegget før anlegget vert teken i bruk.  Det vert vist til SFT sine retningsliner TA 521, ”Normgivende driftsinstruks for avløpsanlegg” del I og TA-542 ”Eksempler på normgivende driftsinstruks for avløpsanlegg” (del II til TA-521).

· Renseanlegget skal forsynast med nødvendig måleutstyr for gjennomføring av den utsleppskontroll der er sett krav om, jfr. SFT sin ”Veiledning for prøvetaking ved avløpsanlegg ” TA-514.

· Kopi av service/driftskontrakt mellom konsesjonær og leverandør av anlegget skal sendast Austevoll kommune før anlegget vert teken i bruk.

· Austevoll kommune kan til ei kvar tid gje pålegg om endring av drift og driftskontroll.

Krav til rapportering:

· Det skal kvart år utarbeidast ein rapport for anlegget

  
Inspeksjon og varsling

Den som har fått løyve til utslepp pliktar å la representantar for forureiningsstyresmaktene eller andre etatar dei gjev mynde å inspisere anlegget til einkvar tid, jfr forureiningslova § 50

Austevoll kommune er ansvarleg for å godkjenne at avløpsanlegget er i samsvar med utsleppsløyvet før driftsstart.

Unormale tilstander ved anlegget, kollaps eller driftstans, skal varslast kommunen dersom dette gir unormalt stort utslepp.

Endring og omgjering av utsleppsløyve

I medhald av § 18 i forureiningslova, kan kommunen oppheve eller endre krava i utsleppsløyve eller gje nye krav.  Kommunen kan og om nødvendig kalle utsleppsløyvet tilbake dersom føresetnadene i § 18 tilseier det.

Forurensningsgebyr

I medhald av § 73 i forurensningslova kan det ileggjast forurensningsgebyr for tiltak som ikkje er utført.  Forurensningsgebyr påløper til tiltak er utført.

Ansvarsforhold

Utsleppsløyvet fritek ikkje for erstatningsansvar i samsvar med gjeldande erstatningsreglar, jfr. forurensningslova § 10, 2.leden.

Klagefrist

Utsleppsløyve kan påklagast til fylkesmannen i Hordaland innan 4 veker frå denne melding er motteke, jfr. forvaltningslova § 28.  Klagen skal vere grunngjeven og skal sendast Austevoll kommune innan fristen går ut.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 14/0001 

Arkivsaksnr.:
06/01170



GNR. 14 BNR. 1-4 M.FLEIRE  VÅGE NEDRE.  AVLØPSPLAN

Saksnr :
Utval:
Møtedato.

0125/06
Planutval
31.10.2006

0015/07
Planutval
25.01.2007

Rådmannen si tilråding:

Det faste utval for plansaker har vurdert merknader frå Kystverket Vest, Fiskeridirektoratet Region Vest og miljøansvarleg i kommunen, og vil på bakgrunn av desse uttalene sende avløpsplanen tilbake til søkjer og bed om at det blir utarbeida ei alternativ løysing for planlagt avløpstrasè. 

Utslepp av sanitæravløpsvatn for totalt 50 PE (personekvivalenter).

  
Saksdok :

9. Søknad om utsleppsløyve, dat.og motteke 26.09.06

10. Situasjonsplan for avløpsplan, teikn nr. 001, dat. 18.09.06

11. Utsnitt av kystsoneplanen

12. Utsnitt av hovudplan for avløp

13. Revidert forslag til avløpsplan motteke 27.10.06

14. Melding om politisk vedtak, datert 06.11.06

15. Austevoll kommune sitt høyringsbrev, datert 06.11.06

16. Kommunelegetenesta, uttale motteke 08.11.06

17. Miljøansvarleg, Austevoll kommune uttale motteke 06.11.06

18. Kystverket Vest, uttale motteke 23.11.06

19. Fylkesmannen i Hordaland, uttale motteke 07.12.06

20. Fiskeridirketoratet, Region Vest, uttale motteke 20.12.06

Bakgrunn:

Det er søkt om utsleppsløyve for avløpsvatn for eit område regulert til hytter og utleigeeiningar på nedre Våge, Stolmen.

Utsleppsplanen vart sendt på høyring den 22.11.06 til følgjande partar:

· Fylkesmannen i Hordaland, miljøvern- og landbruksavd.

· Hordaland fylkeskommune, kommunesamarbeid

· Fiskeridirektoratet, Region vest

· Kystverket Vest

· Austevoll kommune, miljø- og landbruksansv.

· Austevoll fiskarlag

· Kommunelegen i Austevoll
· Austevoll Vatn og Avløp
Det er søkt om utsleppsløyve frå 3 hytter og eit ukjent antal utleigeeiningar tilsvarande 50 PE.

Utsleppspunktet ligg i kvit sone i lokal forskrift. Det vil seie at kommunen i utgongspunktet reknar dette for å vere ein god resipienet.

Miljøansvarleg i kommunen skriv i si uttale til søknaden plan kan blir betre ved å samle leidningane og unngå 5 stikkleidningar som planen viser. Det bør vere råd å samle desse til ein eller maksimum to stikkleidningar og derifrå føre avløpet til sjøen utanfor vågen. Dette vil minske faren for brudd på grunn av at ytre påverknad vert mindre ved ei slik løysing.

Kommunelegetenesta har vurdert søknaden og har ingen merknader.

Kystverket Vest skriv i sin uttale at Stolmavågen er ei fiskerihamn der Staten har lagt ned betydelege midlar i samband med utbygging av hamna.  Slik avløpsleidninger er tenkt plasser vil dette skape vanskar for ei eventuell vidare utbygging, alternativt mudring og framtidig bruk av hamna.  

Kystverket kan ikkje gi samtykke til den føreslegne leidningstrasèen og vil føreslår at leidningen i staden for blir lagt over land på nordsida av moloen og ut i sjø til aust- eller vestsida av Keileneset.

Tiltakshavar må søkje særskilt om løyve til å leggje avløpsleidningen i sjø, jfr. Lov om Havner og Farvann. 

Hordaland fylkeskommune, Austevoll fiskarlag og Austevoll Vatn og Avløp: ligg ikkje føre uttale.
Fiskeridirektoratet Region Vest viser til uttale frå Kystverket Vest og rår til at trasèen for avlaupsleidningen blir endra i samsvar med framlegg frå dei.

Fylkesmannen i Hordaland  peikar i si uttale på at alle utslepp bør tilfredsstilla krava i forureiningsforskrifta kap. 13, som gjeld frå 01.01.2007. 

Kommunen har vurdert aktuelle krav som bør stillast til utsleppsløyvet.

Vurdering:

Kystverket Vest rår til at utsleppsleidningen blir lagt over land er på nordsida av moloen og ut i sjø til aust- eller vestsida av Keileneset.  Dette seier og Fiskeridirektoratet Region Vest seg samd i, i si uttale til saka.

Etter miljøansvarleg i kommunen si vurdering kan planen blir betre om leidningane blir samla og at det vil minske faren for brudd på grunn av at ytre påverknad.

Rådmannen tilrår ovanfor planutvalet at dei bed ansvarleg søkjar/tiltakshavar for avløpsplanen å utarbeidet ei anna alternativ løysing for leidningstraseèen og vil seie seg samd i at det forslag som kjem frå Kystverket bør vurderast.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 36/00 

Arkivsaksnr.:
06/01327



GNR. 36, BNR. 7, GNR. 37, BNR. 3 M.FL. AVLØPSPLAN

Saksnr :
Utval:
Møtedato.

0141/06
Planutval
21.11.2006

0016/07
Planutval
25.01.2007

Rådmannen si tilråding:

Austevoll kommunestyre godkjenner i medhald av forskrift om utslipp fra mindre avløpsanlegg § 4, jfr. § 16 i forureiningslova,  søknad om løyve til utslepp frå planlagt regulert område for bustadfelt og barnehage på del av gnr. 36,bnr. 7, Melingen og 37, bnr. 3, Austevoll.

Løyvet omfattar eit utslepp av sanitæravløpsvatn for totalt 157 PE (personekvivalenter).

  
Saksdok :

21. Søknad om utsleppsløyve, dat.og motteke 26.10.06

22. Situasjonsplan for vatn- og avløpsplan, teikn nr. 011, dat. 20.10.06

23. Oversiktskart

24. Utsnitt av kystsoneplanen

25. Utsnitt av hovudplan for avløp

26. Kommunelegetenesta, uttale motteke 01.12.06

27. Miljøansvarleg, Austevoll kommune uttale motteke 24.11.06

28. Kystverket Vest, uutale motteke 18.12.06

29. Fiskeridirektoratet Region Vest, uttale motteke 20.12.06

30. Fylkesmannen  i Hordaland, uttale motteke 22.12.06

Bakgrunn:

Det er søkt om utsleppsløyve for avløpsvatn for eit område planlagt regulert til bustad og barnehage på Makkhamn, Hundvåkøy.

Avløpsvatn for tilsaman 38 bustader og 1 barnehage   skal førast fram til henholdsvis eksisterande avløpsledning i RV 564, avløp til sjø frå Austevollshella byggefelt.

Avløp frå pkt. 2 og 3 blir ført til felles utslepp via to separate avløpsleidningar til felles slamavskiljar til hovudavløpsleidning til sjø som blir ført til same staden ut i fjorden om lag 50 meter frå land til 20-25 meters djupn.

Utsleppsplanen vart sendt på høyring den 22.11.06 til følgjande partar:

· Fylkesmannen i Hordaland, miljøvern- og landbruksavd.

· Hordaland fylkeskommune, kommunesamarbeid

· Fiskeridirektoratet, region vest

· Kystverket Vest

· Austevoll kommune, miljø- og landbruksansv.

· Austevoll fiskarlag

· Kommunelegen i Austevoll
· Austevoll Vatn og Avløp
Utsleppspunktet ligg i kvit sone i lokal forskrift. Det vil seie at kommunen i utgongspunktet reknar dette for å vere ein god resipient.

Miljøansvarleg i kommunen har ingen merknader til søknaden.

Kommunelegetenesta har vurdert søknaden og har ingen merknader.

Kystverket Vest har ingen spesielle merknader til planen, men peiker på at titlakshavar/ansvarleg søkjar må søkja Kystverket Vest om løyve til å leggje leidningen i sjø, jfr Lov om Havner og Farvann.

Hordaland fylkeskommune ligg ikkje føre uttale.

Fiskeridirektoratet Region Vest vil på generelt grunnlag påpeike at det er lite heldig å plassere større kloakkutslepp i nærleiken av oppdrettsanlegg.  Regionskontoret vil ikkje rå i frå søknad om utsleppsløyve, men vil rå til at utsleppspunktet vert ført lengst mogleg bort frå oppdrettsanlegget.

Fylkesmannen i Hordaland  peikar i si uttale på at alle utslepp bør tilfredsstilla krava i forureiningsforskrifta kap. 13, som gjeld frå 01.01.2007. 

Kommunen har vurdert aktuelle krav som bør stillast til utsleppsløyvet.

· Slamavskiljaren skal vera typegodkjent og vera i samsvar med tekniske retningsliner i Norvar VA/Miljøblad.

· Slamavskiljaren skal plasserast og utformast slik at tøming av slam frå kvart kammer er mogleg med tankbil.  

· Slamavskiljaren er dimensjonert for tøming 1 gong pr. år.

Særskilde vilkår for utsleppsløyvet:

· Løyvet gjeld berre utslepp av sanitæravløpsvatn.

· Dersom tilført mengde utslepp overstig kravet til dimensjonering, krev dette nytt separat løyve, jfr. forureiningslova § 18.

Utsleppsleidning og leidningsnett:

· Utsleppsleidningen skal førast ut til i straumførande sjø på 20 til 25 m djupne. Utsleppsleidningen skal leggjast slik at den alltid er fullt neddykka

· Leidningsnettet skal utgjere eit varig og vanntett system, slik at verken inn- eller utlekking skjer.

· Alle leidningar skal trykkprøvast etter NS 3550 eller NS 3551 og skal normalt tilfredssstille krav til tetthetsklasse II i NS 3420.

Krav til drift, vedlikehald og kontroll

· Ark. og ing. Oddvar Sæter er ansvarleg for drift og vedlikehald av avløpsanlegget som skal ha tilfredstillande kjennskap til drift og vedlikehald av slike anlegg.  Det vert vist til ”Forskrift om krav til faglege kvalifikasjonar for driftspersonell ved renseanlegg for avløpsvann”, fastsett av Miljøverndepartementet 16. februar 1987

· Det skal utarbeidast instruks for drift og vedlikehald av anlegget før anlegget vert teken i bruk.  Det vert vist til SFT sine retningsliner TA 521, ”Normgivende driftsinstruks for avløpsanlegg” del I og TA-542 ”Eksempler på normgivende driftsinstruks for avløpsanlegg” (del II til TA-521).

· Renseanlegget skal forsynast med nødvendig måleutstyr for gjennomføring av den utsleppskontroll der er sett krav om, jfr. SFT sin ”Veiledning for prøvetaking ved avløpsanlegg ” TA-514.

· Kopi av service/driftskontrakt mellom konsesjonær og leverandør av anlegget skal sendast Austevoll kommune før anlegget vert teken i bruk.

· Austevoll kommune kan til ei kvar tid gje pålegg om endring av drift og driftskontroll.

Krav til rapportering:
· Det skal kvart år utarbeidast ein rapport for anlegget. 

  
Inspeksjon og varsling

Den som har fått løyve til utslepp pliktar å la representantar for forureiningsstyresmaktene eller andre etatar dei gjev mynde å inspisere anlegget til einkvar tid, jfr forureiningslova § 50

Austevoll kommune er ansvarleg for å godkjenne at avløpsanlegget er i samsvar med utsleppsløyvet før driftsstart.

Unormale tilstander ved anlegget, kollaps eller driftstans, skal varslast kommunen dersom dette gir unormalt stort utslepp.

Endring og omgjering av utsleppsløyve

I medhald av § 18 i forureiningslova, kan kommunen oppheve eller endre krava i utsleppsløyve eller gje nye krav.  Kommunen kan og om nødvendig kalle utsleppsløyvet tilbake dersom føresetnadene i § 18 tilseier det.

Forurensningsgebyr

I medhald av § 73 i forurensningslova kan det ileggjast forurensningsgebyr for tiltak som ikkje er utført.  Forurensningsgebyr påløper til tiltak er utført.

Ansvarsforhold

Utsleppsløyvet fritek ikkje for erstatningsansvar i samsvar med gjeldande erstatningsreglar, jfr. forurensningslova § 10, 2.ledd.

Klagefrist

Utsleppsløyve kan påklagast til fylkesmannen i Hordaland innan 4 veker frå denne melding er motteke, jfr. forvaltningslova § 28.  Klagen skal vere grunngjeven og skal sendast Austevoll kommune innan fristen går ut.

Vurdering:

Fiskeridirektoratet Region Vest rår til at utsleppspunktet blir ført lengst mogleg vekk frå oppdrettsanlegget i dette området.

Rådmannen bed om at det vert teken omsyn til oppdrettsanlegg som er lokalisert i dette området og rår til at avløpsplanen blir godkjent.

